
 
 

 

Majlis Penutupan Sambutan Bulan Kemerdekaan Peringkat INSTUN Tahun 2021 

 

  

 Majlis Penutupan Sambutan Bulan Kemerdekaan Peringkat INSTUN Tahun 2021 

telah dilaksanakan secara hybrid oleh Institut Tanah dan Ukur Negara (INSTUN) pada 

30 September 2021 (Khamis) yang lalu. Program penutupan yang berlangsung pada 

10.00 pagi ini adalah bertujuan untuk meraikan penutupan kemerdekaan serta memberi 

penghargaan kepada para pemenang yang telah menyertai aktiviti yang berjalan 

sepanjang bulan kemerdekaan ini. 

 

 Majlis dimulakan sebaik sahaja ketibaan ketibaan Puan Norehan binti Omar, 

Pengarah INSTUN di perpustakaan yang diiringi oleh Ketua-Ketua Bahagian dan 

Pendaftar. Majlis diteruskan dengan bacaan doa oleh Ustaz  Mohd Haffiz Bin Ahmad, 

Pegawai Hal Ehwal Islam INSTUN dan kata alu-aluan oleh Encik Muhammad Firdaus 

bin Jais, Ketua Seksyen Keselamatan selaku Penyelaras Program.  

 

 Puan Norehan binti Omar seterusnya dijemput untuk memberikan ucapan 

penutup dan kemudiannya montaj dimainkan pada skrin sambil disaksikan oleh seluruh 

warga INSTUN. Majlis kemudian diteruskan dengan penyerahan hadiah berbentuk 

hamper kepada para pemenang bagi aktiviti-aktiviti yang telah dilangsungkan seperti 

Pertandingan Mewarna, Pertandingan Nyanyian Kemerdekaan, Pertandingan Video 

Kemerdekaan, Pertandingan Keceriaan Antara Bahagian, Pertandingan Fotografi 

Kemerdekaan, Kuiz Kemerdekaan serta Larian 10 Ribu Langkah. 

 

 Biarpun Majlis Penutupan Sambutan Bulan Kemerdekaan Peringkat INSTUN 

Tahun 2021 ini disambut dalam norma baharu, namun majlis ini tetap disambut meriah 

oleh semua warga INSTUN sama ada yang berada di perpustakaan mahupun di rumah. 

Diharapkan majlis sambutan seperti ini dapat diteruskan pada masa hadapan dan 

ditambah baik agar semangat kecintaan dan patriotisme akan terus bersemadi di jiwa. 

 

  

 

  



 
 

 

 
 

  

 



 
 

 

  

 

 

 

 


